
Construido a partir dos traballos cinematograficos mais importantes que deu a
revolucion portuguesa e con materiais de arquivo televisivo e das cooperativas
cinematograficas xurdidas a calor do proceso, a peza reflexiona sobre a forza
politica destas imaxes, sobre o legado que nos deixan e sobre o papel dos arquivos,
0 cinema, os medios de comunicacion e a representacion en xeral nas nosas loitas
contemporaneas.

O OLLO IMPERATIVO

[Maria Ruido, 2015, Espaiia, 63 min., VOSE]

Construido con textos reescritos de Frantz Fanon e Aimé Césaire, este ensaio visual
sobre o (neo)colonialismo espaiol en Marrocos reflexiona transversalmente sobre
o papel que o réxime da visualidade adquire dentro dos procesos (neo)coloniais,
entendidos non s6 como formas de explotacion politico-econémica senén como un
pensamento abismal que domina o sistema-mundo.

«Noutros paises non pasa isto: en Portugal, por exemplo, tefien presente o colonialismo e a
descolonizacién, que tivo un impacto forte na Revolucdo dos Cravos. En Espaia, o Estado non
fai reflexién ningunha sobre o colonialismo e a descolonizacion. Non se volve a iso. Sobre a
emancipacion real xa falaba Frantz Fanon en Os condenados da terra.

A sUa lucidez arrepia ainda hoxe»

MARIA RUIDO

A REVOLUCION (E) PROBABLE

Para que serve unha revolucién? Unha revolucién crea outras posibilidades de
vida. Esa ¢ a premisa da que parte este filme, que toma como caso de estudo a
ultima das grandes revoluciéns europeas, a que tivo o seu comezo o 25 de abril de
1974 en Portugal, profunda nas stas raices coloniais, e reflexiona sobre o seu final

o 25 de novembro de 1975.

Que podemos aprender dese periodo de 19 meses, do denominado PREC (Pro-
cesso Revoluciondrio em Curso)? Que imaxes deixa esta revolucién popular que
empezou como un golpe de estado militar?

Este ensaio audiovisual, construido con algins dos traballos cinematograficos
mais importantes do periodo e con materiais de arquivo televisivo e das coopera-
tivas cinematograficas xurdidas 4 calor do proceso, ¢ unha reflexién sobre a forza
politica destas imaxes, sobre o legado que nos deixan, e sobre o papel dos arquivos,
o cinema, os medios de comunicacién e a representacion en xeral nas nosas loitas
contemporaneas. 4 revolucion (é) probable filanos, ademais, do fraxil estatuto de
documento das imaxes como proba, e da posibilidade real de aprender da historia
desde o presente.

O OLLO IMPERATIVO

Un convite a pensar colectivamente sobre o colonialismo,
a colonialidade e as soberanias visuais

Como sinalan con certeza desde os anos 60 distintos autores ligados ao pensa-
mento decolonial (de Frantz Fanon a Boaventura de Sousa, pasando por Achile
Mbembe, Silvia Rivera Cusicanqui ou Gloria Anzalduia), ou como apuntan al-
guns teéricos dos estudos visuais (Nicholas Mirzoeff, por exemplo, no seu libro

The Right to Look), o colonialismo tradicional iniciado en 1492 e a actual co-
lonialidade non se sostefien sé sobre as bases do intervencionismo politico ou
da explotacién econémica, senén que constrien unha xerarquia do pensamento,
unha hexemonia epistemoldxica que lles proporciona unha xustificacién para a
orde construida polo seu dominio ao tempo que esclerotiza as posibilidades de
subversién do «outro», do «exterior 4 civilizacién eurocéntrica», naturalizando a
inferioridade dos seus coflecementos e as sdas representacions.

Nesta lifia —e en estreita relacién con esta chamada a pensar o colonialismo (e a
colonialidade actual)— é onde se sittia o meu traballo actual, que trata de pensar
formas de recuperacién, afianzamento ou elaboracién doutras xenealoxias visuais
que fagan posible pensar a posibilidade da soberania visual en termos plurais.

O ensaio visual aqui presentado, O o/lo imperativo, producido en Marrocos des-
de xufio de 2014, especificamente para o Centre d’Art Santa Monica, proponse
como unha reflexién transversal sobre o papel que o réxime da visualidade adquire
dentro dos procesos coloniais e neocoloniais, entendidos estes non exclusivamen-
te como formas de explotacién politico-econémica senén como un pensamento
abismal —que diria Boaventura de Sousa— que domina o sistema-mundo e que
non cesa. Este filme, construido con textos reescritos de Frantz Fanon e Aimé
Césaire presenta como caso de estudo a Marrocos, pero quere reflexionar sobre as
expectativas da construcion dunha xustiza cognitiva féra do sistema hexeménico
de cofiecemento e representacién (en todos os sentidos do sistema de represen-
tacién) e, por extension, preguntarnos en que medida é posible unha(s) verdadei-
ra(s) soberania(s) visual(is) e que potencialidades politicas te(fie)n.

Os imaxinarios da racializacién, do exotismo e do medo 4 alteridade, os estereoti-
pos do orientalismo, pero tamén a captacién da elites locais para o punto de vista
do colono, para —como explica Fanon— posibilitar a continuidade da colonia
tralas independencias, son o substrato do filme, que se cuestiona, por extension,
0 noso papel como colonizadores e en que medida é posible unha verdadeira so-
berania, unha emancipacién real, tralo ciclo de independencias africanas dos anos
50 aos 70 e dentro do marco da globalizacién actual, un momento en que as ideas
de soberania tradicional ou de estado-nacién (piares da orde politica eurocéntri-
ca hexemonica) estin mutando ligadas, ademais, ao enorme peso adquirido por
instituciéns supraestatais coma a OTAN, a UE ou o FMI, que socavan —se non
liquidan— as nosas bases politicas tradicionais.

Textos de Marfa Ruido.
Traducion ao galego: Cineclube Pontevedra.



